
	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 20-Ի N 274-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	Աշխատանքի և սոցիալական հարցերի նախարարություն
	22.09.2023 թ.

	
	N. ՆՄ/ՍՀ-2-1/23516-2023

	«Հայաստանի Հանրապետության կառավարության 2003 թվականի մարտի 20-ի «Բարեգործների տրամադրած բարեգործական աջակցության և կամավորների կատարած աշխատանքի հաշվառման կարգը սահմանելու մասին» N 274-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկվում է նախագիծը լրացնել նոր կետով, որով կնախատեսվի ինչպես տվյալ որոշման ուժի մեջ մտնելու ժամկետը, այնպես էլ այն, որ տվյալ որոշումն ուժի մեջ մտնելուց հետո տարածվելու է նաև 2023 թվականի հոկտեմբերի 13-ից հետո ծագած հարաբերությունների վրա։ Սույն առաջարկությունը պայմանավորված է այն հանգամանքով, որ ««Բարեգործության մասին» օրենքում փոփոխություններ կատարելու մասին» 2023 թվականի հունիսի 14-ի ՀՕ-207-Ն օրենքն ուժի մեջ է մտնելու 2023 թվականի հոկտեմբերի 13-ին։

	Առաջարկն ընդունվել է մասնակի․
որոշման ուժի մեջ մտնելու ժամկետ է սահմանվել հոկտեմբերի 13-ը և հետևաբար հետադարձ ուժ տալու առաջարկը չի ընդունվել, քանի որ նախատեսվում է մինչև հոկտեմբերի 13-ը հաստատել սույն որոշման նախագիծը։

	Արդարադատության նախարարություն
	28.09.2023 թ․

	
	N. 01/27.1/42369-2023

	1.Նախագծի հավելվածի 3-րդ և 5-րդ կետերում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները:

2.Հավելվածի 6-րդ կետում անհրաժեշտ է հստակեցնել, թե ինչ իրավական ակտով է սահմանվելու գրանցամատյանի ձևը:
	Ընդունվել է։
[bookmark: _GoBack]Նախագծի հավելվածի 3-րդ և 5-րդ կետերում ընդունվել է «կամ» շաղկապի կիրառությունը։ 








Ընդունվել է։
Գրանցամատյանի ձևը կսահմանվի լիազորված մարմնի կողմից ընդունված իրավական ակտով։



